
ASKO’TASIT TPLUTAQN    KANATA

Koqowey net Asko’tasit kisa’toq 
Sipnmi’ket? 
Asko’tasit kisa’toq sipnmi’ket ewikasik sipnmi’ket 
ta’n teluwek tela’tikek kisna kisa’toq o’pla’sik, ta’n 
alsutmn o’pla’tasik, kisna entoq ta’n suliewey wejiaq 
ta’n asko’tasit ta’n opla’sikip. Court ankaptik ta’n tujiw 
ilsumut kisi o’pla’tiket.

Asko’tasit kisa’toq sipnmi’ket iknmuat ta’n kisio’pla’tiket 
wjit nutuksin ta’n Nuji-o’pla’sik koqowey ilsutasik. 
Asite’tk ta’n asko’tasultijik wjit sku’tmn Court aq ma’wt 
ta’n mesimut, nekm klusuwanqm, ta’n teli opla’lisip ta’n 
kistla’sik koqowey.

Ta’n Asko’tasit aste’tmut!
Ta’n Kanata Tleyawit asko’tasit Bill ta’n maw-klusuwaqn 
pekisitasik Peskewiku’s 23, 2015. Ula Act iknmask 
msit asko’tasit wjit maw-klusuwaqn wjit ika’tn asko’tasit 
kisa’toq sipnmi’ket aq tleman Court kisna Ta’n nuji-
ankaptmi’tij suwa’tnew ta’n tujiw a-a kitk ta’n kisio’pla’toq 
ta’n elsu’tmut kisna ta’n tujiw eltu’n klusuwaqnm wjit 
mimajuinu keji’t mu we’jitasinuk kisitla’tiket. Ula right ta’n 
kisitla’sik wejiaq ta’n mimajuinu maw-klusuwaqnm wjit 
ika’lsin ta’n teliaq. 

Wen kisi ikanlukwatew asko’tasik 
kisa’toq sipnmi’ket?
Ta’n pasik wen kesito’t kisna winimut, kisna o’pla’tut ta’n 
wikit, kisna wen entoq suliewey ta’n kisa’toq koqowey 
tela’sik wjit nekm kisna piluey wen, na kisi-ikanlukwatew 
asko’tasik kisa’toq sipnmi’ket. Ula kisa’tew ula etek 
asko’tasit aq ma’wt mimajuinew ta’n weaqto’ket ta’n 
o’pla’sik wjit piluey mimajuinu, kutey wen wikma kisna 
ta’n wel kesalt. 

Asko’tasit kisa’toq sipnmi’ket kisi ilajuktitew wen 
ta’n kisa’toq telitutk wjit ta’n kisi o’pla’tiket ta’n 
wejimimajultijik ta’n nepu’tipni’k, wunki’kuaq kisna ta’n 
anweyakwi’titl, kisna wen teweywatl, kisna ta’n akumatl 
ta’n asko’tasit ta’n kisitew sipnmi’ketasik. 

Ta’n asko’tasit etuk kisi kiljetew  
kisna ta’n asko’tasik kisa’toq 
sipnmi’ket nutasik? 
Miaq ta’n tujiw asko’tasit ketu’kiljej ta’n asko’tasit 
kisa’toq sipnimi’ket ta’n nututen ta’n teli anpankiktk, 
court asite’tew. Court elt kisikntew ta’n asite’tmatal 
mimajuinu’l pisitn asko’tasik kisa’tasik sipnmi’ket ta’n 
piluwey, ta’n kutey kisi-napuwikasik kisiankaptasitew. 

Asko’tasit elt pipanimutew kisikitmn nekm ta’n 
sipnimi’ket: 

•	Ta’n nuji-apoqnmuet ika’lutew kijuk;

•	tesk eyek upmetuk screen; kisna 

•	Kwijmuk courtroom ta’n ititek-circuit televition wjit 
klaman ma nmiaql ta’n kisio’pla’tiketl. 

Koqowey kisi wiaqtetew ta’n 
asko’tasit kisa’toq sipnmi’ket?
Asko’tasik kisa’toq sipnmi’ket nuta’q ilajuktasin ta’n 
asko’tasit sipnmi’ket ta’n e’wasik msit Kiplno’l lew’kati aq 
territories. Jiptuk wesku’tasitew ta’n teli piluwa’toqip ta’n 
telita’sit, tele’k aq koqowey ta’n ankite’tk suliewey aq 
koqowey jipatk asko’tasit ta’n wesko’tk ta’n te’s wela’sik 
ta’n wikma aq witapk. Ta’n asko’tasit ala’toq ta’n kisi 
wi’kik, po’m kisna wi’katikn ta’n teluwek ta’n teli o’pla’sik 
ta’n asko’tasit.

Ta’n asko’tasit wejkwa’toq wasoqitestaqn ta’n nekm 
kisisuwa’toq ke’’skmna’q tela’sinukek koqowey ta’n 
asko’tasit wesku’tk nekm ta’n askotasip kisa’toq 
sipnmi’ket, ke’s katu court mu telita’sik kisa’tew pilu’tesk 
ta’n tela’sik wjit siawa’sin. Miaq wen tla’toq wjit ta’n 
kistla’tiket wjit asko’tasit sipnmi’ket, na mimajuinu 
ika’tew wasoqitestaqn ta’n as’ko’tiket wesuwa’tasik ta’n 
ki’s wesu’tasik, pasik miaq court teluwej ma tala’sinuk 
aq siawa’sitew.

Talkis asko’tasit kisa’toq sipnmi’ket 
piskwa’tasin? 
Ke’s newte’ Kiplno’l’lews’kati aq territory wesko’t 
nekm ta’n tela’toq wjit piskwa’toq asko’tasik kisa’toq 
sipnmi’ket. Ke’sk mawnti, asko’tasit ta’n koqowey 
etek kisna prosecutor jiptuk iknmwa’tew asko’tasik 
kisa’toq sipnmi’ket wi’’katikn wjit asko’tasitl. Jiptuk 
Asko’tasit apoqnmuten wjit eluwatk ta’n koqowey 
ewikasik wjit kisa’toq sipnmi’ket etlmawita’jik ta’n etek 
Kiplno’l’lews’kati kisna territory. Ta’n Asko’tasit nuta’q 
apaja’tn ta’n ewikasik ta’n asko’tasultijik nujeyujik, kisna 
ta’n eluwek aq maliaptik teplutaqn court. 

Ke’skmna’q kisita’sun wjit ta’n kisio’pla’tiket ta’n 
teliapankikt, ula court nuta’q pipanikesin te’sk wen 
asko’tasit kita’toq sipnmi’kasit. Court kisi-aja’tew ta’n 
wen teli apankitk wjit siawa’sikn ta’n teliasite’tmut ta’n 
ikan asite’tasin aso’tasit kisa’toq sipnmi’ket. 

Ta’n kisi-o’pla’tiket kisna ta’n tplutaqn mesink piluwey 
wi’katikn ta’n ki’s kisa’tasik asko’tasik kisa’toq sipnmi’ket 
wi’katikn aq kisi-mi’lpipanimuten wjit sipnmi’ket. 

Etuk asko’tasit sipnmi’ket wesku’tasin 
ta’n tplutaqn wesku’tasikl?
Ta’n tujiw elsu’tmut wen we’jiut mu nekm kistla’tikek 
wjit ta’n mu koqajeyuk, na court kisna ta’n ankaptu’tij 
kisita’sultinew ta’n kisi-tlitepaqa’qititaq wjit ta’n kisi-
o’pla’tiket. Ula ta’n kisi-o’pla’stiket telwikasik teluwek 
ula court kisna ta’n ankaptmi’tij koqowey nuta’q 
suwa’tasikn asko’tasik kisa’toq sipnmi’ket ta’n ilsutasik 
ta’n tplutaqn wesku’tasikl. Asko’tasultijik kisi-tlimuten 
wjit ta’n tela’sik koqowey kutey ta’n teliaq wesku’’tasik 
court aq ta’n kisi-kitew sipnmi’ket ta’n msit wen nutew. 
Asko’tasit kisi-e’wtew ta’n kisa’toq sipnmi’ket wi’katikn 
wejiaq ta’n koqowey o’pla’sik ewikasik kisna ta’n e’wasik 
wjit Kiplno’l’lews’kati kisna territory ta’n etliaq tplutaqn 
wesku’tasikl. 

Ta’n wejimimajultijik asko’tasit kisi-skutew piluey 
asko’tasit kisa’toq sipnmi’ket. Ula nuta’q ta’n tujiw wen 
elsu’tmut apankitk iapju ta’n apsa’toq tel telkaqtk ta’n 
amuj pa eskmatk parole aq ta’n teluwet wejiaq section 
745 ta’n wen teli-o’pla’tiket ewikasik. Ta’n teli-o’pla’tiket 
ewikasik ta’n court tla’tiketew ta’n koqowey asko’tasit 
ta’n mimajultijik iknmuwetoq ta’n tujiw elta’sik tplutaqn 
wesku’tasikl. Asko’tasit jiptuk kitew nekm sipnmi’ket ta’n 
msit wen nutew ta’n telmnuweket.

Asko’tasit ap jiptuk ika’tew asko’tasit sipnmi’ket, ke’s 
teluwet kisna ewi’kik, Parole Ta’n eymu’tijik Kanata  
ta’n tplutaqn wesku’tasik. Ta’n me’ ketu’ kjijitu’n ta’n 
eltu’n sipnmi’ket ta’n Parole mawita’jik aq emitukutijik 
Canada.ca/victims.

https://www.canada.ca/en/services/policing/victims.html


Tami me’ koqowey ketu’ jijitu’n ta’n etek? 
Miaq ki’l kisna na’tuan keji’t kisi- asko’tasit ta’n o’pla’sik, kisi-apoqnmuten. Msit Kiplno’l’lews’kati aq territories iknmultal 
koqowey apoqnmasuti etek wjit asko’tasit o’pla’sik. Kisi- apoqnmultaq miaq nuta’n me’ koqowey ketu’ jijitu’n kisna ap 
piluey koqowey. Ula asko’tasit apoqnmask ela’lisk ta’n apoqnmultaq koqowey etek kikjuk ki’l:

http://www.justice.gc.ca/eng/cj-jp/victims-victimes/vsd-rsv/index.html

